
				এই পাতাটির মুদ্রণ সংশোধন করা প্রয়োজন। 
किe gब्रड विडि ब्रांडव९४ ॥ §s
বিজল স্বয়ং জৈনধৰ্ম্মাবলম্বী ছিলেন। শৈব ধৰ্ম্মের প্রসার বৃদ্ধি হওয়ায় তিনি ১১৬৭ খৃষ্টাব্দে “লিঙ্গায়ৎ’ সম্প্রদায়ের দুই জন প্ৰধান যোগীর চক্ষুরুৎপাটন করেন। কথিত হয়, যোগি-পুরুষদ্বয়ের ব্ৰহ্মরক্তই "লিঙ্গায়াৎ শৈব-সম্প্রদায়ের স্থায়িত্বের সূত্ৰপাত করিয়া দেয়। বিজলের মন্ত্রী বাসক, রাজার এই অত্যাচারে ক্ষুব্ধ হন। তঁহারই প্রচেষ্টায়। সেই স্থানে ‘’লিঙ্গায়ৎ’ সম্প্রদায়ের একটী মন্দির প্রতিষ্ঠিত হয়।
এ বিষয়ে মতান্তর থাকিলেও বিজলের শাসন-কালেই যে “লিঙ্গায়ৎ’ সম্প্রদায়ের উদ্ভব ও প্রতিষ্ঠা হইয়াছিল, তদ্বিষয়ে সন্দেহ নাই ।“ লিঙ্গায়াৎ সম্প্রদায়ের বিশেষত্ব এই যে,- এই সম্প্রদায় বেদের প্রামাণ্য স্বীকার করেন না। পুনর্জন্মে। তঁহাদের বিশ্বাস নাই। তঁহারা ব্যল্যবিবাহের ঘোর বিরোধী ; তেঁাহারা বিধবা-বিবাহ অনুমোদন করেন । অপিচ, সম্প্রদায়ের প্রতিষ্ঠাতা ব্ৰাহ্মণ হইলেও লিঙ্গায়ৎগণ ব্ৰাহ্মণের প্রতি বিশেষ বিদ্বেষপরায়ণ। অধুনা কেনারি জেলা সমূহে লিঙ্গায়াৎ সম্প্রদায়ের প্রাচুৰ্য্য অধিক পরিমাণে দৃষ্ট হয়।
যাহা হউক, লিঙ্গায়াৎ সম্প্রদায়ের উৎপত্তিতে বৌদ্ধ এবং জৈন-ধৰ্ম্ম বিশেষ খর্ব হইয়া আসে । প্ৰথম প্রথম উভয় ধৰ্ম্মের প্রতিঘাতে লিঙ্গায়ৎদিগের একটু অসুবিধা হয়। কিন্তু ক্ৰমে অধিকাংশ ব্যক্তি সম্প্রদায়ের অন্তভুক্ত হওয়ায় সে বাধা অপসারিত হয়। ফলে, দ্বাদশ শতাব্দীয় প্ৰথম ভাগে, লিঙ্গায়াৎ সম্প্রদায়ের প্রভাবে ঐ সকল স্থানে বৌদ্ধ-ধৰ্ম্মের প্রতিষ্ঠা লোপ প্ৰাপ্ত হয় ।
鲁
谱
হৈশল-বংশ । [ আদি-কথা। ;-রাজা বিক্তিদেব বা বিষ্ণুবৰ্দ্ধন ;-দ্বিতীয় নরসিংহ ;-অন্যান্য পরিচয় । ] খৃষ্টীয় দ্বাদশ এবং ত্ৰয়োদশ শতাব্দীতে মহীশূর রাজ্যে হৈশলগণ প্রতিষ্ঠান্বিত হইয়া উঠেন। হৈশল-পৈশাল নামেও অভিহিত হইয়া থাকে।
এই বংশের প্রথম স্বাধীন রাজা-বিক্তিদেব অথবা বিক্তিগ। ১১৪১ খৃষ্টাব্দ হইতে ১১৪১ খৃষ্টাব্দের মধ্যে বিক্তিদেব দোরসমুদ্রে রাজধানী স্থাপন করেন। রাজত্বের প্রথম ভাগে তিনি জৈন-ধৰ্ম্মের পৃষ্ঠপোষকতা করিয়াছিলেন। তখন বিক্তিদেবের মন্ত্রী ছিলেন,-গঙ্গারাজ। তিনিও একজন জৈন-ধৰ্ম্মাবলম্বী ছিলেন। চোলাদিগের আক্রমণে ইতিপূর্বে যে জৈন-মন্দির বিধ্বস্ত হইয়াছিল, রাজা বিক্তিদেব ও মন্ত্রী গঙ্গারাজ উভয়ে তাহার সংস্কার-সাধন করেন।
কিন্তু কিছুদিন পরে রাজা বিক্তিদেব বিষ্ণু-মন্ত্রে দীক্ষিত হইয়া বিষ্ণুর উপাসনায় নিবিষ্ট হন। রাজা বিত্তিদেব এই উপলক্ষে পরম বৈষ্ণব রামানুজের শিষ্যত্ব গ্ৰহণ করেন । রাজা বিত্তিদেবের তত্ত্বাবধানে রাজধানী দোরসমুদ্রে (অধুনা হালেবিদ নামে অভিহিত) এবং বেলুড়ে দুইটী বিষ্ণুমন্দির নিৰ্ম্মিত হইয়াছিল।
বিষ্ণু-মন্ত্রে দীক্ষিত হইয়া বিক্তিদেব বিষ্ণুবৰ্দ্ধন নাম পরিগ্রহণ করেন। বিষ্ণুবৰ্দ্ধনের রাজত্বফালে চোল পাণ্ড্য এবং চেরা রাজ্য তঁাহার প্রাধান্ত স্বীকার করে। ১২২৩ খৃষ্টাব্দে, বিষ্ণু স্বৰ্দ্ধানের বংশধর দ্বিতীয় নরসিংহঃ চোলাদিগের সহায়তায় গ্ৰিচিনোপলি অধিকার করিয়াছিলেন ।

				 এই পাতা শেষ সম্পাদিত হয়েছে ১৭:২৫টার সময়, ৮ নভেম্বর ২০১৬ তারিখে।

